KARKUMS platform pelajar jelajah
potensi diri, bina keyakinan, teroka idea
baharu

KOTA KINABALU: Karnival Kokurikulum Universiti-Malaysia Sabah (KARKUMS) terus
menjadi wadah penting dalam membentuk mahasiswa yang holistik apabila dijadikan
platform untuk pelajar menjelajah potensi diri; membina keyakinan serta meneroka idea
baharu di luar bilik kuliah.

Antara pelajar UMS yang mengenakan busana tradisi pada KARKUMS seiring dengan tema Borneo Menduria.

Naib Canselor Universiti Malaysia Sabah, Profesor Datuk Dr. Kasim Mansor berkata karnival
yang dianjurkan Pusat Kokurikulum dan Pemajuan Pelajar (PKPP) itu selari dengan aspirasi
universiti untuk melahirkan modal insan seimbang yang bukan sahaja cemerlang dalam

akademik, malah memiliki nilai kepimpinan, kreativiti dan keupayaan berfikir secara kritis.

Menurut beliau, penglibatan aktif mahasiswa dalam pelbagai aktiviti sepanjang karnival
mampu mengembangkan kemahiran insaniah termasuk kebolehan bekerja dalam pasukan,
membina semangat kerjasama, serta meningkatkan daya saing dalam menghadapi cabaran
dunia yang semakin kompleks.

Or Kasim memal gong sebagai gimik perasmian.

“Karnival Kokurikulum bukan sekadar pelengkap kepada akademik, tetapi sebuah platform
untuk pelajar meneroka potensi diri, membina keyakinan dan menimba pengalaman
bermakna yang akan menjadi pembelajaran sepanjang hayat,” katanya ketika berucap
pada Majlis Perasmian KARKUMS Semester 1 Sesi 2025/2026, di sini pada Sabtu.

Dr Kasim menjelaskan tema KARKUMS tahun ini, Borneo Mendunia, membawa maksud
yang mendalam sebagal simbol identiti, keterangkuman dan aspirasi global warga UMS.

Ujarnya, tema tersebut menekankan bahawa kepelbagaian budaya, sejarah dan tradisi
Borneo merupakan aset berharga yang mampu membuka peluang kepada mahasiswa
untuk menyerlah di peringkat antarabangsa.

“Sejajar dengan slogan UMS the BRAIN of BORNEO, tema itu mencerminkan hasrat
universiti untuk melahirkan graduan yang bukan sahaja berpengetahuan tinggi, tetapi juga
kaya dengan nilai budaya, berkeyakinan, kreatif dan berdaya saing di pentas global.

“Sepanjang penganjuran karnival, pelbagai aktiviti menarik diadakan termasuk Pameran
Banting Kursus Mengikut Komponen, persembahan dan kawad badan beruniform,
KARKUMS Got Talent, Pertandingan Duta Borneo Mendunia serta pelbagai pertandingan lain
yang menggalakkan kreativiti dan inovasi dalam kalangan mahasiswa.

“KARKUMS juga menjadi medan terbaik untuk pelajar membina jati diri, mengasah
kemahiran kepimpinan dan memupuk nilai perpaduan serta keterangkuman yang menjadi
teras kepada pembangunan insan holistik,” tambahnya.

Hadir sama Timbalan Naib Canselor (Akademik dan Antarabangsa), Prof. Dr. Rossita
Shapawi; Pengarah PKPP UMS, Prof. Madya Dr. Jurry Foo; serta Dekan Fakulti Perubatan
dan Sains Kesihatan Datuk Dr. Mohd Yusof Ibrahim.

Timbalan Pengarah PKPP merangkap Penyelaras KARKUMS, Dr. Sharifah Rahama Amirul;
Timbalan Pengarah Akademik PKPP, Dr. Colonius Atang; dan Pengarah KARKUMS,
Muhammad Zubair Osman turut hadir memeriahkan majlis.



